A1 13 di lui
INTE DEDICAZION DE BASILICHE
DI S. MARIE DI AQUILEE
Memorie

Lis arcidiocesis di Gurize e di Udin, eréts dal patriarcjat di Aquilee soprimit dal 1751, a celebrin dutune la
dedicazion de basiliche di Aquilee, par vieri catedral de sente patriarcjal.

La forme de basiliche, che cul so implant e esercita inte ete paleocristiane une influence inte costruzion des
glesiis di largje part de Europe e che e met su la stesse linie I’abside, 1’aule, il puarti e il batisteri, e je dal
timp di Cromazi vescul di Aquilee (an 400 av.). La sacre costruzion di prime, cun dople aule e cuntun
splendit mosaic par paviment, le veve fate fa il vescul Teodor viers il 320. Li, tai 16r timps, a cjatarin acet
paris de Glesie une vore celebrats, come Atanasi, Jeroni € Ambros.

Il patriarcje Massenzi (811-830) al ripara in part la basiliche che e stave colant. Chel che le rinova di fonde
fir al fo Popon, che le consacra cun grande solenitat ai 13 di lui dal 1031. Il patriarcje Marquart (1365-1381)
al ripara lis feridis dal taramot dal 1348 e le puarta inte forme che le viodin cumo. Tal florl de Rinassince si
insiora il presbiteri. La basiliche sul imprin e je stade dedicade a la Sante Virgjine Marie Mari di Diu, po a
Marie Sunte in cil e ancje a S. Marc e ai Ss. Ermacure e Furtunat.

Antifone di jentrade cf. Ap 21,2

O viodei la citat sante, la gnove Jerusalem,

a vigni ju dal cil, di Diu,

prontade tant che une nuvice che si furnis pal so nuvig.

O ben: cf. Ap 21,3
Ve la tende di Diu cui oms! Lui al stara framieg di 10r,
e 16r a saran il so popul, e lui al sara il Diu cun 16r.

Si dis Glorie a Diu.

Colete

Diu, che tu ti sés indegnat di clama la Glesie t6 nuvice

par che e ves la gracie midiant de fede

e la devozion midiant dal to non,

danus a no, eréts de Glesie di Aquilee,

di celebra cun religjon I’aniversari

de dedicazion di chel templi glorios

par che, volintti ben e cjaminant su lis olmis dai nestris paris,
o podin riva cu la t6 guide ai bens dal cil che tu nus s imprometfits.
Pal nestri Signdr Jesu Crist to Fi, che al ¢ Diu

e cun te al vif e al regne dutune cul Spirtu Sant,

par ducj i secui dai secui.

PRIME LETURE 1 Cor 3,9-11.16-17

O sés il templi di Diu.

De prime letare di san Pauli apuestul ai Corints

Fradis, vualtris o sé€s il cjamp di Diu, la cjase di Diu.

Seont la gracie di Diu che mi ¢ stade dade, jo o ai butadis lis fondis come un architet di mistir; po
un altri al fas su parsore. Pero ognidun al a di sta atent a cemtit che al fas su. No si pues buta
nissune fonde diferente di ché che e je za, che al ¢ Jesu Crist.

No savéso che o sé€s templi di Diu e che il Spirt di Diu al ¢ a sta in vualtris? Se un al bute ju il
templi di Diu, Diu lu butara ju lui. Parcé che al ¢ sant il templi di Diu, che o sés vualtris.

Peraule di Diu.



SALM RESPONSORIAL dal Salm 121
R. Anin contents te cjase dal Signor.
Ce ligrie cuant che mi an dite:

“O larin te cjase dal Signor”.

I nestris pits bielza si cjatin,

Jerusalem, dentri des tds puartis! R.

Jerusalem che e je stade fate
come une citat ben vuaiade.

La su lis tribts a levin,

lis tribls dal Signor,

seont la le¢ che Israel al a vude

di lauda 1a su il non dal Signor. R.

La su a son prontadis lis sentis de justizie,
lis sentis de cjase di David.

Bramait la pas a Jerusalem:

chei che ti vuelin ben che a vedin furtune! R.

SECONDE LETURE 1 Pi 2,4-9

Ancje vualtris, tant che pieris vivis, lassaitsi dopra par fa su une cjase spirtual.

De prime letare di san Pieri apuestul

Benedets, tacaitsi daprif di lui, piere vive, butade di bande dai oms ma sielzude e preseade denant
di Diu. Ancje vualtris, tant che pieris vivis, lassaitsi dopra par fa su une cjase spirtudl, par jessi
predis sants, in mit di pod€ ufri sacrificis spirtudi che Diu al a agrat midiant di Jesu Crist. Di fat al €
scrit: “Ve che jo o met in Sion une piere di cjanton, sielte, preseade, e chel che al crét in j€ nol
restara malapaiat”.

Onodr duncje a vualtris che o crodés: ma par chei che no crodin: “la piere che i muradors le vevin
butade di bande e je deventade un cjantonal, un clap che si ingopedisi € une piere che e fas cola”.
Lor si ingopedin parce che no crodin a la peraule; al ¢ il 16r destin. Vualtris invezit o sés la
“gjernazie sielte, i predis e i rés, la int sante, il popul che Diu si ¢ cuistat par che al conti lis grandis
voris” di lui, che us a clamats dal scir a la s6 1is sflandorose.

Peraule di Diu.

CJANT AL VANZELI 2 Cr 7,16

R. Aleluia, aleluia.

Jo mi soi sielziit e o ai fat sant chest templi, al dis il Signor,
par che la mé presince e resti li par simpri.

R. Aleluia.

VANZELI Zn 2,13-22

Ur fevelave dal santuari dal so cuarp.

Dal vanzeli seont Zuan

E jere dongje la Pasche dai Judeus e Jesu al le su a Jerusalem. E al cjata tal templi int che e vendeve
bis, pioris e colombis e chei che a scambiavin bégs sentats tal banc. Fate une scorie di cuardins, al
para flr ducj dal templi, ancje lis pioris e i bis, e al sparnica i bé¢s di chei che a scambiavin e ur
ribalta i bancs, e ur disé€ a di chei che a vendevin colombis: «Puartait vie di chi dute cheste
marcanzie e no stait a fa de cjase di gno Pari une cjase di marcjaty. I siei dissepui si visarin che al ¢
scrit: “La passion de td cjase mi consumara”. I rispuinderin alore i Judeus e i domandarin: «Ce
spieli nus mostristu par opera cussi?». Jesu ur rispuinde: «Sdrumait chest santuari e jo in tré dis lu
tornarai a fa resuri». I diserin alore i Judeus: «Chest santuari lu an fat in cuarante agns e tu in tré dis
tu lu fasaras resuri?». Lui pero ur fevelave dal santuari dal so cuarp. Par chel, cuant che al risussita
dai muarts, 1 siei dissepui si visarin che lui al veve dit chest e a croderin a la Scriture e a lis peraulis
che al veve ditis Jesu.



Peraule dal Signor.
Cuant che cheste fieste e cole di domenie, si dis O crot.

Su lis ufiertis

Danus, Signor, di presentati cun umiltat cheste ufierte
e di celebra cun dute la gjonde

e la passion dal nestri clir

la zornade aniversarie de dedicazion,

par podé serviti simpri cun fedeltat,

tu che tu nus das la vite e la salvece.

Par Crist nestri Signor.

Prefazi
1l misteri de Glesie, nuvice di Crist e templi dal Spirt

V. 11 Signor cun vualtris.
R. E ancje cun te.

V. Adalt i clirs.
R. Ju vin viers il Signor.

V. Vin agrat al Signdr nestri Diu.
R. Al ¢ just e sacrisant.

Al ¢ propit just e sacrisant, al covente e al da salvece
véti agrat simpri e dapardut,
Signor, Pari sant, Diu onipotent e eterni:

Te t6 munificence

tu ti indegnis di vigni a sta tun liic di preiere

e, cul jutori de to gracie che mai nol mancje,

tu fasis di nd il templi dal Spirtu Sant,

splendent di 1Gs pe vite buine dai tiei fis.

Ma tu santifichis cence polse ancje la to Glesie,
nuvice di Crist e prefigurade in llcs visibii,

par che come mari in gjonde pe sdrume de s6 fiolance
e puedi riva inte to glorie tai cii.

Par chel, cun ducj i Agnui e i Sants,
ti laudin, disint cence polse:

Sant, Sant, Sant al ¢ il Signor Diu di dut il mont...

Antifone a la comunion 1 Pi 2,5
Ancje vualtris, tant che pieris vivis, lassaitsi dopra
par fa st une cjase spirtudl, par jessi predis sants.

Daspo de comunion

Fas, Signor, che i tiei fedéi,

tornats gnifs cu la gracie e cui sacraments,
a mertin di cjapa il don dal Spirtu Sant

par che, crodint tal Fi di Diu,



a ricognossin il nuvi¢ de Glesie, Crist Signor.
Lui che al vif e al regne tai secui dai secui.



